
 

 

                                                                                         
            

           541. fundur 
           

           Lagt fyrir fund velferðarráðs 21. október 2026 
 

 
Breytingartillaga fulltrúa Miðflokksins um samræmt verklag til að aðstoða 
einstaklinga við að komast út úr vændi og mansali 
 

Lagt er til að settur verði á fót sérstakur verkefnahópur með fulltrúum velferðarsviðs 

Reykjavíkurborgar, Bjarkarhlíðar, Stígamóta og Félagsbústaða, auk þess sem óskað 

verði eftir aðkomu eftirfarandi aðila:  

 

Lögreglunnar á höfuðborgarsvæðinu;  

 

eins af þeim akademísku sérfræðingum við Háskóla Íslands sem vilja vernda rétt 

kynlífsverkafólks með því að afglæpavæða vændi;  

 

fulltrúa samtakanna Rauðu regnhlífarinnar, samtaka kynlífsverkafólks á Íslandi.  

 

Hópnum verði falið að móta tillögur að samræmdu verklagi og skýrri þjónustuleið fyrir 

einstaklinga sem stunda vændi í skjóli mansals og vilja komast út úr þeirri aðstöðu. 

Þjónustuleið þessi á að tryggja að ábyrgð og hlutverk hvers aðila séu skilgreind og 

samfella í þjónustu verði efld. Sérstök áhersla verði lögð á að einstaklingar geti fengið 

skjótt aðgengi að öruggu húsnæði, félagslegum stuðningi, áfallamiðaðri ráðgjöf og 

öðrum nauðsynlegum úrræðum, án þess að þurfa sjálfir að leita milli stofnana og 

þjónustukerfa.  

 

Verkefnahópurinn skal skila velferðarráði tillögu að verklagi og útfærslu eigi síðar en 

1. febrúar 2027. 

 

Greinargerð: 

 

Þetta málefnasvið tilheyrir fremur ríkisvaldinu en sveitarfélagi. Tillaga þessi er því 

sérstök, réttara væri að svona verkefni yrði einfaldlega unnið innan velferðarsviðs 

Reykjavíkurborgar, ef verkefnið er á annað borð á könnu starfsmanna sviðsins. 

 

Málefnalegur ágreiningur er um skynsemi þess að glæpavæða kaup á kynlífsþjónustu. 

Aðilar sem fært hafa rök fyrir að afglæpavæða kaup á kynlífsþjónustu gætu komið með 

sjónarmið sem myndu gera starf verkefnahópsins skilvirkara.  

 

Með vísan til akademískra starfsmanna Háskóla Íslands í breytingartillögunni er fyrst 

og fremst átt við þá sem skiluðu umsögn við nýleg áform stjórnvalda um breytingar á 

hegningarlögum, samráðsgátt stjórnvalda, S-118/2026. 

 


